
A.L. 217 tal-2017

ATT DWAR L-EDUKAZZJONI
(KAP. 327)

Regolamenti tal-2017 biex jemendaw ir-Regolamenti għad-Dħul

BIS-SAĦĦA tas-setgħat mogħtija lilu bl-artikoli 74 (5) u 75 (6) tal-Att dwar 
l-Edukazzjoni (Kap. 327), il-Kanċillier tal-Università ta’ Malta ppromulga dawn 
ir-regolamenti magħmula mis-Senat tal-Università ta’ Malta bis-saħħa tas-setgħat 
mogħtija lilu bl-artikoli 75 (3) u 79 (b) ta’ dak l-Att:

It-Titlu

1. Dawn ir-regolamenti jistgħu jissejħu bħala r-Regolamenti tal-2017 biex
jemendaw ir-Regolamenti għad-Dħul u għandhom jinqraw u jinftiehmu bħala ħaġa 
waħda mar-Regolamenti għad-Dħul tal-2016, ippubblikati bħala Avviż Legali 71 tal-
2016, li minn hawn il quddiem jissejħu “ir-regolamenti prinċipali”.

L-Applikabilità

2. Dawn ir-regolamenti għandhom japplikaw għall-korsijiet li jibdew minn
Ottubru 2017 ’il quddiem.

L-Emenda għar-regolament 6 tar-regolamenti prinċipali

3. Minflok il-paragrafu (i) tar-regolament 6 tar-regolamenti prinċipali għandu
jidħol dan li ġej:

“(i) għandhom kwalifiki li huma anqas minn dawk li huma meħtieġa, liema 
nuqqas fil-kwalifiki fil-Livell tas-SEC, il-Bord tad-Dħul, fuq il-parir tal-Access 
Disability Support Committee, iqis li kien minħabba diżabilità sinifikanti (inkluż 
applikanti fi ħdan l-Ispettru tal-Awtiżmu u dawk b’Diffikultajiet Speċifiċi ta’ Tagħlim) 
u bil-kondizzjoni li l-kwalifiki nieqsa ma jaffettwawx ħażin l-istudji tal-applikant fl-
Università.  Kull applikazzjoni għandha titqies fuq il-merti tagħha stess.”

L-Emenda għar-regolament 14 tar-regolamenti prinċipali

4. Minflok ir-regolament 14 tar-regolamenti prinċipali għandu jidħol dan li
ġej: 

“Ir-Rikonoxximent u l-Akkreditazzjoni ta’ Tagħlim Preċedenti (RPL)

	 14.  (1) Studenti Adulti jistgħu jidħlu f’Kors ta’ studju fuq bażi ta’ għarfien, 
ħiliet u kompetenzi miksuba permezz ta’ tagħlim preċedenti u bl-esperjenza.  Dawn 
l-applikanti għandu jkollhom appoġġ adegwat mill-Uffiċċju Amministrattiv tal-
RPL biex jgħinhom jidentifikaw u jiġbru l-evidenza kollha meħtieġa biex it-tagħlim 
preċedenti informali u/jew mhux-formali jiġi rikonoxxut.

(2) L-applikazzjonijiet tal-RPL għandhom tipikament ikunu evalwati 
minn assessur wieħed tal-RPL, 
iżda jekk l-applikazzjoni tolqot aktar minn qasam ta’ studju prinċipali wieħed, aktar 
assessuri jistgħu jkunu involuti.
	  

(3) Ladarba applikazzjoni tiġi evalwata, l-assessur/i tal-RPL għandhom 
jissottomettu rapport dettaljat lill-Kumitat tad-Dħul tal-Fakultà li sussegwentement 
jissottometti r-rakkomandazzjoni tiegħu lill-Bord għad-deċiżjoni finali.”

L-Emenda għar-regolament 15 tar-regolamenti prinċipali

5.  Minflok is-sotto-paragrafu (b) tal-paragrafu (2) tar-regolament 15 tar-
regolamenti prinċipali għandu jidħol dan li ġej: 

 “(b) L-istudenti jistgħu jitħallew jirreġistraw għall-korsijiet li jsiru fl-
istess żmien kif ġej:

(i) kwalunkwe żewġ Korsijiet, jekk l-ammont ta’ xogħol tal-istudent ma 
jaqbiżx il-75 krettu ECTS f’kull sena akkademika fil-każ ta’ studenti full-time jew 
jekk l-ammont ta’ xogħol tal-istudent ma jaqbiżx il-45 krettu ECTS f’kull sena fil-każ 
ta’ studenti part-time; jew

(ii) il-Korsijiet li jwasslu għall-grad ta’ Bachelor of Laws u għad-
Diploma ta’ Prokuratur Legali; jew

(iii) il-Korsijiet li jwasslu għall-Grad ta’ Doctor of Laws u għad-Diploma 
of Notary Public.”

